
Монгол улс – АНУ-ын хамтарсан цэргийн сургууль 8 дугаар сард явагдана. 
 
Улаанбаатарь Монгол улс - Дэлхийн Энхийг Дэмжих Ажиллагааны Санаачлага (GPOI)-ын хүрээнд 
2006 онд зохион байгуулах томоохон арга хэмжээ болох АНУ-Монголын хамтарсан “Хааны эрэлд – 
2006” цэргийн сургалтыг  8 дугаар сарын 11-25-ны өдрүүдэд зохион байгуулахаар тогтлоо.  
 
Дэлхийн Энхийг Дэмжих Ажиллагааны Санаачлага (GPOI) нь 5 жилийн хугацаатай хөтөлбөр бөгөөд 
олон улсын энхийг сахиулах ажиллагаанд шаардлагтай сургалтыг явуулахаар АНУ-ын Төрийн 
Департаментаас уг хөтөлбөрийг  удирдан хэрэгжүүлдэг.  
 
Фижи, Тонга, Тайланд, Бангладеш, Энэтхэг зэрэг орнуудын зэвсэгт хүчний бие бүрэлдхүүн Таван 
толгой дахь сургалтын нэгдсэн төв болон Монгол улсын нийслэл Улаанбаатар хотноо болох энхийг 
сахиулах ажиллагааны сургуульд оролцох юм. ОХУ, БНХАУ, Англи, Франц, Канад, Итали, Япон 
зэрэг орнуудыг ажиглагчаар уриад байна.  
 
Таван толгойд болох хээрийн сургууль нь уламжлалт үүрэг гүйцэтгэдэгцэрэг дайчидад энхийг 
сахиулах ажиллагааны үндсэн ур чадваруудыг эзэмшүүлэхэд чиглэгдэнэ. АНУ, Монгол болон бусад 
улс орны цэргүүд энхийг сахиулах ажиллагааны үеэр хэрхэн ажиллах арга барилд дадлагажин, 
тактикийн дадлага хийх бөгөөд энэ нь олон үндэстний цэргийн албан хаагчдын хариу үйлдлийн хурд, 
даалгаврын үр бүтээмж, мөн харилцан холбоотой хамтран ажиллах чадварыг дээшлүүлэх зорилготой 
юм.   
 
АНУ-ын зэвсэгт хүчнийхэн “Хааны Эрэлд-06” сургалт дадлагын хүрээнд Улаанбаатар хотод иргэний 
хүмүүнлэгийн туслалцааны ажлууд хийгдэхээс гадна команд штабын дадлагыг зохион байгуулах юм.  
 
Энэхүү сургалтад хамрагдсанаар АНУ, Монгол болон бусад орны цэргийн албан хаагчид энхийг 
сахиулах ажиллагааны үед хэрхэн ажиллах ур чадвараа бэхжүүлж, харилцан холбоотой хамтран 
ажиллах чадавхиа дээшлүүлэхийн зэрэгцээ төлөвлөлтийн туршлага эзэмших юм. Оролцогчдын хувьд 
гол зорилго бол Дэлхийн Энхийг Дэмжих Ажиллагааны Санаачлага (GPOI)–ын хүрээнд Монголын 
Зэвсэгт Хүчин, АНУ болон бусад улсын сургагч нарыг дадлагажуулах, Нэгдсэн Үндэстний 
Байгууллагын жишгээр“Сургалтын Явуулах”-статустай болгох явдал юм.  
 
Америк, Монголын цэргийн харилцаа харьцангуй залуу үедээ байгаа бөгөөд улам өсөн дэвжиж байна. 
Ойролцоогоор АНУ-ын 220 цэргийн хүчний, Монголын 630 зэвсэгт хүчний, мөн  Фижи, Тонга, 
Тайланд, Бангладеш, Энэтхэг зэрэг орнуудын 242 зэвсэгт хүчний бие бүрэлдхүүн “Хааны эрэлд-06” –
д оролцох юм..  
 
Нэмэлт мэдээллийг авахыг хүсвэл дараахь ажилтнуудад хандана уу:  
АНУ-ын Элчин сайдын яам, Улаанбаатар хот, П. Тина, харилцах хаяг: 976-11 312-376 e-mail 
Tina@state.gov., мөн АНУ-ын Номхон далайн эвсэгт хүчний олон нийттэй харилцах хэсэг, дэслэгч 
хурандаа Марк Циммер, харилцах хаяг: 808-438-6347, e-mail mark.zimmer@us.army.mil.   
 


